
GOUVÈNÈ CUOMO DEZIYEN CRISTYNE NICHOLAS KÒM PREZIDAN KONSÈY KONSILTATIF TOURIS ETA 

NEW YORK 

 

Jodi a, Gouvènè Andrew M. Cuomo te anonse nominasyon Cristyne Nicholas pou sèvi kòm Prezidan 

Konsèy Konsiltatif Touris Eta New York. 

 

Gouvènè Cuomo di konsa, “Depi nan plaj Long Island yo, Adirondack High Peaks, teyat Broadway yo, pou 

rive nan Niagara Falls, Eta New York ofri anpil espas ki pi atiran sou planèt la pou touris yo. Resous touris 

nou se yon pati santral ekonomi eta nou an, epi nou dwe kontinye efò n ap fè yo pou byen vann tout sa 

New York gen pou ofri pou anpil dizèn milyon touris ki vizite chak ane.  Espètiz Cristyne nan maketing 

estratejik ak pwomosyon touris la te deja gen yon gwo enpak nan konstwiksyon Vil New York an youn 

nan espas prensipal pou touris nan lemonn. Mwen kontan paske Cristyne dakò pou vin alatèt Konsèy 

Konsiltatif Touris la, epi mwen espere n ap travay ansanm pou vann tout espas touris eta nou an. Mwen 

di Tim Zagat mèsi tou pou kalite dirijan li nan Konsèy la sou ane ki pase yo ak pou efò li fè pou ogmante 

touris la nan Eta New York.” 

 

Cristyne Nicholas di konsa, “Se yon gwo lonè pou mwen paske Gouvènè Cuomo mande mwen pou sèvi 

kòm Prezidan Konsèy konsiltatif Touris Eta New York. Mwen kontan pou sipòte travay Gouvènè a pou 

ogmante touris la nan eta a, epi mwen espere travay avèk administrasyon an ak Empire State 

Development pou asire yo konnen bote natirèl eta nou ak resous touris la toupatou nan lemonn.” 

 

Madam Nicholas se ko-fondatè ak Direktris Jeneral Nicholas & Lence Communications, yon antrepriz 

kominikasyon estratejik ki baze nan New York. Anvan sa, Madam Nicholas te pase sèt (7) ane kòm 

Prezidan ak Direktris Jeneral NYC & Company, òganizasyon ofisyèl touris ak maketing Vil New York, pou 

sipèvize kwasans rekò nan touris la, kantite moun ki vin nan otèl, kantite moun ki rive nan ayewopò ak 

depans vizitè yo. Li te kreye pwojè maketing estratejik ki gen ladan premye kanpay televizyon 

konsomatè, pwomosyon prensipal nan vil la, epi li te pwodui gwo evènman chak ane tankou Semèn 

Restoran ak NYC Half Marathon. Madam Nicholas te prepare patenarya inovasyon tou avèk dirijan 

sosyete tankou American Express, Coca-Cola, Merrill Lynch, Target and American, Delta ak Continental 

Airlines. 

 

Apre evènman 11 septanm yo, Madam Nicholas te alatèt kèk pwojè pou lanse endistri touris vil la pou 

$25 milya dola, epi li te fè rekritman pèsepsyon pou chanje evènman k ap fèt nan New York, anpil pou 

premye fwa, tankou World Economic Forum, Grammy Awards, Country Music Awards ak Pow Wow, 

epitou li te fè pwomosyon pou kèk gwo pwojè tankou Gates in Central Park ak efò Vil New York pou 

atire Jwèt Olenpik yo nan ane 2012. 

 

Crain’s New York Busines ki pote non li kòm youn nan 40 dirijan biznis prensipal New York ki poko gen laj 

40 ane, Magazin Travel Agent te deziyen Madam Nicholas kòm youn nan 100 Moun Prensipal nan 

Vwayaj, Ak Magazin Meetings and Incentive te idantifye li kòm youn nan 10 moun ki gen plis enfliyans 

nan endistri vwayaj la.   

 

Nan ane 2002, Sekretè Komès Etazini, Don Evans, te lonmen li nan Komisyon Ekspòtasyon Touris Etazini-

Japon. Li te reprezante Depatman Eta nan ane 2004 nan yon konferans pou devlope touris nan Ewòp-de-

Lès epi nan plizyè okazyon li te bay temwayaj devan Kongrè a sou enpòtans touris la pou ekonomi 

Etazini. Anvan li te antre nan NYC & Company, Madam Nicholas te sèvi kòm pòt-pawòl prensipal ak 

Direktè  Kominikasyon Majistra Rudolph W. Giuliani. Li se yon sitwayen Konte Westchester. 

 

Madam Nicholas ranplase Tim Zagat, ki gen manda dezan li kòm Prezidan Konsèy Konsiltatif Touris ki vini 

nan mwa mas la. 

 

Tim Zagat di konsa, “Se yon privilèj pou mwen te alatèt Konsèy Konsiltatif Touris Gouvènè a pou kèk 

dènye ane yo. Mwen te travay nan tèt ansanm avèk Cristyne Nicholas epi mwen konnen li byen. 

Nominasyon li pou ranplase mwen se yon bon kalite chwa. Mwen sèten li pral fè yon bon djòb pou Eta a 

menm jan li te fè pou Vil New York, lè mwen te Prezidan NYC & Company.” 

 

Depi lè Gouvènè Cuomo pran fonksyon li, li te mete anplas yon seri pwojè pou sipòte touris la nan eta a, 

tankou lansman nouvo kanpay maketing ak reklam pou montre anpil resous ak atraksyon Eta New York. 

Touris la se senkyèm pi gwo patwon nan Eta a. Nan ane 2011 sèlman, Eta New York te resevwa 8,3 

pousan pifò vizitè pase ane anvan an, sa ki te pèmèt gen $53,9 milya dola nan depans dirèk touris la ak 

$6,9 milya dola nan revni taks leta ak taks lokal. Pou pran avantaj sou siksè sa yo epi pou kontinye sipòte 

touris la ak kreye anpil djòb, Gouvènè a te anonse pa twò lontan plizyè nouvo pwojè pou montre bote 

natirèl ak opòtinite lwazi eta a epi pou atire vizitè nan Pati Nò New York, ak Market NY ak Taste-NY, pou 

ankouraje pwodui “yo fè nan New York”. 

 

Yo te kreye Konsèy Konsiltatif Touris Eta New York nan ane 1984 pou konseye Gouvènè a epi pou bay 

remak konsènan efò touris eta a. Manm konsèy la gen ladan reprezantan nan endistri ki asosye avèk 

touris la, tankou biznis vwayaj ak vakans, biwo konvansyon, enstitisyon kiltirèl, pak ak atraksyon tèm, 

otèl ak motèl, restoran, biznis lwazi ki baze sou dlo, teren pou kan, enfrastrikti eski, endistri diven, tanp 

renome, ajan vwayaj ak konpayi transpò. Manm yo sèvi pou manda dezan epi yo pa touche lajan. 

